UMS komited lahirkan
graduan holistik,
ahli Qrgfesmnal

KOTA KINABALU: Universiti Malaysia Sabah (UMS) komited

melahirkan graduan yang holistik dan ahli profesional yang
berbakat dalam bidang masing-masing dengan menerapkan
kemahiran tambahan termasuk kualiti kepimpinan pada tahun
akhir pengajian.

Naib Canselor UMS, Prof. Datuk Dr’ Mohd Noh Dalimin
berkata, usaha ini amat penting untuk pembangunan mana-mana
organisasi memandangkan terdapat kebimbangan berterusan men-
genai kualiti graduan yang memasuki pasaran kerja.

“Wawasan kami dalam mengambil pendekatan ini ialah mewu-
judkan suatu kaedah pembelajaran tambahan bagi memastikan
para graduan berkeupayaan bersaing di peringkat global.

“Dalam hal ini UMS telah bekerjasama dengan Shell Malaysia
menerusi Program Shell Campus Ambassador yang antara lain
menganjurkan bengkal bagi membentuk kepimpinan berkualiti
selain memenuhi potensi yang ada pada bakal graduan,” katanya.

Beliau berkata demikian dalam teks ucapannya pada Seminar
‘Management Skills Games Workshop’ program di bawah Shell
Campus Ambassador anjuran Shell Malaysia-UMS, di Bilik Se-
minar, Anjung Siswa, Pusat Perkhidmatan Pelajar UMS, di sini,
kelmarin.

Teks ucapannya dibacakan Dekan Sekolah Kejuruteraan
Teknologi Maklumat, Prof.Madya Dr.Idris Zakaria.

Mohd Noh turut berterima kasih kepada Shell yang merupakan
majikan global dan mempunyai kemahiran antarabangsa dengan
memberikan peluang ini kepada pelajar UMS dalam usaha
meningkatkan kebolehan mencari kerja menerusi perkongsian.

“Kita amat bertuah kerana UMS adalah antara enam universiti
tempatan di negara ini yang terpilih sebagai rakan dalam program
ini,” katanya.

Sementara itu, Pengurus Sumber Manusia Shell, Stephen Pang
berkata, program seumpama itu adalah julung kali diadakan di
bawah Program Shell Campus Ambassador.

“Antara aktiviti yang akan dilaksanakan di bawah program ini
ialah ceramah kerjaya, pensyarah jemputan dan lawatan sambil
belajar.

“Lawatan sambil belajar bertujuan membolehkan para pelajar
memahami dengan lebih mendalam mengenai industri gas dan
minyak secara umum khususnya proses dan Kriteria pengambilan
pekerja Shell,” katanya.

Beliau berharap program ini dapat meletakkan kedudukan
Shell di peringkat tinggi di kalangan pelajar dan membantu mere-
ka memahami peluang-peluang pekerjaan dalam Shell.

“Kita juga berharap aktiviti ini dapat menyumbang kepada
pengambilan pekerja yang sesuai dan berbakat untuk Shell bagi

. memenuhi keperluan yang semakin meningkat,” katanya.-OLEH

